
GUDIKATUR DR.
NADIA H. VELLA

Seduta tal-5 ta' Gunju, 2013

Talba Numru. 611/2012

Joshua Grima K.I. 349273(M)
VS.

Josephine Camilleri K.I. 37469(M)

[t-Tribunal

Preliminari

Ra |-Awviz tat-talba fl-ismijiet premessi, ipprezentat fis-6
ta’ Settembru 2012, li permezz tieghu l-attur talab il-hlas
minghand il-konvenuta tas-somma ta’ elf disa’ mija u
wiehed u ghoxrin Ewro u tlieta u sebghin ¢entezmu
(€1921.73), rapprezentanti kera dovuta skont ftehim tat-12
ta’ Lulju 2011 bil-kundizzjonijiet hemm indikati fuq il-fond
bl-isem “Ego Salon”, fi Triq il-Kostituzzjoni, Mosta. L-attur
talab ukoll minghand il-konvenuta il-hlas ta’ somma ohra

ghall-ispejjez dovuti minnha ghad-dawl, I-ilma u I-kiri tal-
arloggi fuq il-fond de quo skont il-kont li johrog;

Ra r-risposta tal-konvenuta ipprezentata fit-2 t'Ottubru
2012, fejn hija e¢cepiet:

1. i t-talbiet attrici ghandhom jigu michuda bhala
infondati fil-fatt u fid-dritt u dan stante illi I-konvenuta
kienet kostretta titlag il-hanut minhabba forza maggura u
cioe ragunijiet ta’ sahha.

2. i minghajr pregudizzju kien l-attur stess illi bl-agir
tieghu ikkontribwixxa biex il-konvenuta giet f'pozizzjoni
fejn ma setghetx tiggestixxi n-negozju in kwistjoni u dan
kif ser jirrizulta waqt is-smigh u t-trattazzjoni ta’ din il-
kawza. Ghalhekk xejn mhu dovut lill-attur.

3. llli se mai u bla pregudizzju minhabba klawsola 9
tal-kuntratt in kwistjoni l-iskrittura ta’ kera giet terminata
ipso facto u ipso jure wara xahrejn. Ghalhekk l-ammont
pretiz huwa esagerat.

4. llli dwar it-tieni talba tad-dawl u I-ilma l-esponenti
tirrileva illi hija gatt ma inghatat kont tas-servizzi u ghadha
sa llum ma tafx x’ged jippretendi I-attur.

5. Salv e¢¢ezzjonijiet ulterjuri.

Ra r-rikors tal-konvenuta datat 4 ta’ Frar 2013 fejn hija
talbet li tkun awtorizzata tintavola eccezzjoni ulterjuri u
cioe dik tal-inkompetenza ratione materiae ta’ dan it-
Tribunal li m’ghandux il-kompetenza li jiddeciedi fuq il-
mertu ta’ din il-kawza. Ra d-digriet tas-6 ta’ Frar 2013 ta’
dan it-Tribunal fejn laga’ t-talba tal-konvenuta.

Ra r-risposta ulterjuri intavolata mill-konvenuta fil-15 ta’
Frar 2013 fejn hija e¢c¢epiet:

I-inkompetenza ratione materiae stante li |-Artikolu 1525
tal-Kap. 16 ta kompetenza esklussiva lill-Bord li Jirregola
I-Kera.

Ra n-nota ta’ referenzi tal-konvenuta, in-nota responsiva
tal-attur, u r-replika ta’ Josephine Camilleri.

Ra I-verbal tal-14 ta’ Mejju 2013 fejn il-kawza giet differita
ghas-seduta odjerna sabiex tinghata sentenza dwar |-
eccezzjoni preliminari.

Fatti

[t-Tribunal ma semax provi dwar il-mertu tal-kawza, izda I-
fatti i taw lok ghaliha kienet skrittura privata ta’ lokazzjoni
iffrmata bejn il-partijiet u datata 12 ta’ Lulju 2011, illi
permezz taghha l-attur ta b'titolu ta’ lokazzjoni favur il-
konvenuta parti minn hanut b’a¢cess indipendenti, mill-
hair salon, maghruf bl-isem “Ego Salon”, fi Triq il-
Kostituzzjoni, Mosta. Il-kera kienet ghall-perjodu ta’ tliet
snin li minnhom |-ewwel sena hija di fermo, u r-rimanenti
di rispetto. L-attur qgieghed jitlob il-hlas ta’ kera li ma
thallsitx mill-konvenuta, kif ukoll l-ispejjez tad-dawl u I-ilma
relattivi ghall-fond. llli a tenur tal-artikolu sebgha (7) tal-
kuntratt citat: “ll-kera u konsum tas-servizzi tad-dawl u
iIma tkun a kariku tal-inkwilina, u I-meters tad-dawl u I-ilma
sejrin jkun fisem is-sid.” Dana gieghed jinghad sabiex a
skans ta’ kull ekwivoku jkun ¢ar illi t-tieni talba attrici hija
konnessa ma’ kuntratt ta’ kiri ta’ fond urban, bhal ma
kjarament hija konnessa |-ewwel talba attrici.

Konsiderazzjonijiet

llli dan it-Tribunal fil-konsiderazzjonijiet li ghamel sabiex
seta’ jasal ghas-sentenza odjerna, fl-ewwel lok irrifletta
dwar dak li ged tghid il-ligi Maltija prezentement dwar din
il-kwistjoni. L-ewwel artikolu relevanti huwa |-Artikolu 1525

tal-Kodici Civili illi bis-sahha tal-emendi fil-ligi tal-kera
introdotti fis-sena 2009 sar jistipula hekk:

“I-Bord li Jirregola I-Kera (hawn aktar il quddiem fdan it-
titolu msejjah "il-Bord tal-Kera") mahtur bis-sahha tal-
Ordinanza |i tirregola t-Tigdid tal-Kiri ta’ Bini ghandu
kompetenza esklussiva li jiddeciedi kwistjonijiet konnessi
ma’ kuntratti ta’ kiri ta’ fond urban u ta’ dar ghall-
abitazzjoni u ta’ fond kummerd¢jali. ...”

Artikolu iehor relevanti huwa s-16(4) tal-Kapitlu 69, |-
Ordinanza li tirregola t-Tigdid tal-Kiri ta’ Bini, li jipprovdi:

“(4) Minkejja d-disposizzjonijiet ta’ kull ligi ohra, il-Bord
ghandu wkoll jiddeciedi I-materji kollha Ii jolqtu kirjiet ta’
fondi urbani li jinkludu fondi residenzjali kif ukoll fondi
kummerdcjali u dan ghat-termini ta’ Titolu IX tat-Tagsima |l
tat-Tieni Ktieb tal-Kodi¢i Civili, Fuq il-Kuntratti tal-Kiri,
inkluzi kawzi dwar okkupazzjoni ta’ fondi urbani fejn il-
Kirjiet ikunu ntemmu wara t-terminazzjoni ta’ kirja”;

It-Tribunal ikkonsidra wkoll l-interpretazzjoni li nghatat lil
dawn l-artikoli mill-Qrati taghna u rrizulta li I-gurisprudenza
hija ferm kostanti u qged tinghata tifsira wahda u
inekwivoka u cioe illi kull talba ghall-hlas ta’ kera, sija fejn
il-lokazzjoni tkun terminata u wkoll fkirjiet vigenti,
ghandha ssir lill-Bord Ii Jirregola I-Kera. Hija I-fehma tal-
Qrati taghna illi ladarba hemm fis-sehh din il-ligi specjali,
allura din tissupera il-ligi ordinarja biex b’hekk il-
kompetenza tal-Bord tal-Kera, hija wahda esklussiva kull
fejn hemm talba konnessa ma’ kuntratt ta’ lokazzjoni.
Hekk intgal fil-kawza fl-ismijiet: “Joseph Camilleri et vs.
International Trading Company Limited” deciza mill-Qorti
Civili Prim'Awla fil-31 t'Ottubru 2011 (Citazzjoni
numrul227/2009JA).

Intqal ukoll fil-kawza fl-ismijiet PL John Privitera et vs.
Josephine Camilleri deciza mill-Qorti tal-Appell fis-16 ta’
Lulju 2012 (Appell Civili numru 162/2011/1 per Imhallef
Raymond C. Pace)

‘Wi la darba din titratta I-ligi specjali i qed takkorda
kompetenza esklussiva ta’ certu tip ta’ kawzi u ¢joe’ dawk
dwar kuntratti ta’ kera tal-fondi indikati lill-Bord li Jirregola
I-Kera mela tali Ligi tipprevali fuq I-ligi li tirregola I-
kompetenza tal-Qrati ordinarji, u taffetwa Il-istess, fis-sens
li kawzi li gabel kienu fil-kompetenza tal-Qrati ordinarji,
issa huma fil-kompetenza tal-Bord li Jirregola |-Kera, u
allura I-iskop tal-emendi li saru bl-Att X tal-2009 kellhom I-
iskop li kawzi li kienu qabel fil-kompetenza tal-Qrati
ordinarji, issa dahlu fil-kompetenza esklussiva tal-Bord li
Jirregola |-Kera, u allura d-disposizzjonijiet tal-artikolu 3
(2) tal-Kap. 380 dwar money claims ma japplikawx meta I-
kwistjoni tkun relatata ghal talba ta’ hlas ta’ kera, ghaliex
din ma tistax tkun fil-kompetenza tat- Tribunal Ghal Talbiet
Zghar, izda tal-Bord tal-Kera kif espressament indikat fl-
artikolu 1525 tal-Kap. 12.”

Il-Bord i Jirregola I-Kera', Il-Qorti tal-Magistrati® u t-
Tribunal ghal Talbiet Zghar® fdiverzi sentenzi rritienew
dan.

! [I-Prim Imhallef Emeritus Professur Hugh Harding vs. Doris Zammit
(Rikors Nru: 64/2010), deciza mill-Bord li Jirregola il-Kera fl-10 ta’
Ottubru 2011; HSBC Bank Malta p.l.c. vs. Simon Schembri et. (Rikors
Nru: 132/2011) de¢iza mill-istess Bord fit-28 ta> Gunju 2012; Noel Gauci
vs. Lucia Cefai et. (Rikors Nru: 31/2011) deciza dejjem mill-istess Bord
fit-28 ta’ Gunju 2012;

2 pace Victor et. noe. vs. Dalli Joe et. (Awviz Nru: 233/2012CSH) moghtija
mill-Qorti tal-Magistrati (Malta) fid-9 ta’ Jannar 2013; Falzon Joseph et.
vs. Power Point Ltd. (Avviz Nru: 453/2010JAB) moghtija mill-Qorti tal-
Magistrati (Malta) fil-5 ta’ Dicembru 2012.

> Rudolph Azzopardi vs. Keith Taylor et. (Talba Nru: 1622/10KPS)
moghtija mit-Tribunal Ghal Talbiet Zghar fI-10 ta’ Jannar 2013; Davidson
Kevin et vs. Avallone Scarlett (Talba Nru: 82/2012VG) moghtija mit-
Tribunal Ghal Talbiet Zghar fit-8 ta’ Jannar 2013; Melnikova Tatiana vs.
ASB Holdings Limited (Talba Nru: 275/2012VG) moghtija mit-Tribunal
Ghal Talbiet Zghar fit-8 ta’ Jannar 2013; Buttigieg Trevor vs. Easby Martin
John et. (Talba Nru: 433/2011VG) moghtija mit-Tribunal Ghal Talbiet
Zghar fis-7 ta’ Jannar 2013; Stivala Operators Ltd. vs. Betclass Limited
(Talba Nru: 1025/2011VG) moghtija mit-Tribunal Ghal Talbiet Zghar fis-7
ta’ Jannar 2013;

lIi ghaldagstant it-Tribunal huwa tal-fehma Ii t-talba
odjerna kif dedotta kellha tkun intavolata fil-Bord i
jirregola I-kera u mhux quddiem dan it-Tribunal.

Decide

Ghaldagstant, ghar-radunijiet suesposti, it-Tribunal
gieghed jiddikjara illi huwa m’ghandux il-kompetenza
rationae materiae sabiex jiddeciedi din il-kawza, u
ghaldagstant qieghed jilga’' I-e¢¢ezzjoni ulterjuri tal-
konvenuta f'dan is-sens, u jastjeni milli jiehu konjizzjoni
tal-mertu tal-kawza. L-ispejjez ta’ din il-kawza jkunu a
karigu tal-attur.

< Sentenza Finali >

